Kwestjonarju waqt X-ray

Joe Camilleri

Gejt hawnhekk biex niehu X-ray. Qaluli Ii kont nehtiegu. Qalbi kienet ktieb
miftuh. Fug kollox, kbira zzejjed, thabbat gatigh ujista’jkunlid-demm inxtorob
kollu mill-emozzjonijiet li jtektku ta'kuljum. II-hin kollu. Jien u nterrag u wagt
li nintelag mistrieh. Bil-lejl ukoll it-tahbit ghajjien taghha jsieheb ir-ritmu
mkarkar tal-grillijiet.

Ghalhekk gejthawnhekk."Stenna utitlagx,'galuli.”Stabar, ghaxil-lista twila.
Ghalissa stenna. Xhin jasal il-waqt, insejhulek”.

U ntasabt bilgieghda fugil-bank tal-kuritur twil twil li majispicc¢a gatt. Xhin
nitfa'harsti lejn it-tarf tieghu, iz-zewg nahat tal-gnub t'isfel u dawk tas-sagaf
jisparaw f'linji dritti u jaslu lkoll f'/ponta. Hawnhekk, l-artisti tar-Rinaxximent
bikri kienu jsibuh ideali biex ifissru bla tbatija it-teorija tal-perspettiva lineari.
Izda lili, dawn il-linji dritti hassejthom jagtghuli nifsi. Id-djuq, id-djuq li jaghlaq
ghal ponta u ma jhallilix nifs. Qisu gieghed johnogni. Qisu jrid jghidli li kollox
jasal hemm, f'/ponta mbieghda. U tigri kemm tigri tul id-djuq tal-kuritur, ma
tasal gatt. Dejjem nibga’nara I-linji dritti jaslu gabli u jaghlqu f'ponta eterna.
Lil hemm minnha ma nafx x'hemm.

Ghalhekkirridinhejjidanil-kwestjonarju.Imbaghad behsiebinghaddihulek
— lilek biss — biex twiegbu bir-reqga. U wara ngharbel it-twegibiet biex forsi
flimkien mal-X-ray ta’ sidri nasal nikxef x’hemm ‘I hemm mill-ponta fejn
jiltagghu I-linji dritti.

Mela nibda minnufih ghaxil-hin gieghedjaghfas u rrid inhejjil-kwestjonarju
waqt li gieghed bilgieghda fug dan il-bank iebes nistenna jsejhuli biex jifluli u
jagrawligalbi.ll-pinnasoda f'idiul-karti mistriehafug hogri. Immarka t-tajba:

Nru.1 Metarajtnil-ewwel darba: (a) kien hemm reazzjoniinterna kbira
(b) reazzjoni moderata (¢) bidla spiritwali (d) reazzjoni ta’ xejn?

Fil-margnital-karta se nnizzillek xi notamenti bil-lapes biex infakkrek fl-ewwel
jum meta Itgajna. Tiftakar dakinhar li bdejt tahdem fl-uffic¢ju taghna? Kien
gie |-Princ¢ipal u introduciek. Kien galli biex inhejjilek desk fil-kamra tieghi u
naghtik dagga t'id sakemm tagbad ir-rutina tax-xoghol. Konna hadna b'idejn
xulxin. Idek kienet ¢ckejkna u kellha d-delikatezza sinjorili ta’ principessa tal-
hrejjef. Niftakar ghalkemm kienet ir-rezha, idek kienet tarmi shana fietla. Minn
dakinhar kienu bdew il-problemi li issa wassluni biex nigi niehu X-ray.

Nru. 2 Meta kontinfiehmekil-procedurital-uffi¢¢ju, il-harsa t'ghajnejk
sbieh x’kienet tfisser: (a) hajr u apprezzament, (b) serhan ir-ras li sibt
min jghinek, (b) bidu ta’ tqanqil emottiv, (d) xejn li hu xejn?

Hallini nikteb poeZija lil ghajnejk. Ghajnejk tal-hgieg bjar fondi./Ghajnejk is-
seher ta’ maghmul./Ghajnejk tganqil il-ghatx./Ghajnejk is-safa t'inno¢enza./
Ghajnejk mota tal-glorja./Ghajnejk fihom il-gerda ... Ma nafx, ma nafx x'fihom
ghajnejk. Int mara tal-misteru. Int kantaliena siekta. Int shaba li tinhall fix-xejn.
Int minjatura delikata. Int gebla iebsa zongor. Int ... Int ... Hawn, ara, bdiet
hierga poezija ohra. Se nieqaf u nghaddi ghat-tielet mistogsija ghax inkella,
il-poezija tissokta tixghel il-holma.

Nru. 3 Meta ddugq l-inbid safi, xi jkun ir-rizultat: (a) jinzillek ghasel u
tieqaf hemm, (b) titmezmez bil-qrusa tieghu, (¢) tkun trid idduq aktar,
(d) tistennieh idahhlek fid-dinja tas-seher u tal-holm?

Tiftakar meta morna nieklu flimkien? Jien imlejtlek tazza nbid safi bhal dak
li jintuza ghall-quddies. Ressaqgtlek it-tazza lejn xofftejk. Izda ma niftakarx jekk
laggatthiex sal-giegh. Kienu fixluni subghajk irgag bhal ta’pjanista li messew
ma’tieghi xhin broghda newwiltlek it-tazza. Kont hassejt il-gilda mielsa mal-
messa delikata tieghek.

Qabel tlagna, konna xtrajna borza popcorn. Imbaghad konna rhejnielha
nterrqutul moghdija li sserrepfil-kampanja.Tfajnaponnwara ponn ta’popcorn
lill-ghasafar. Qghadna naraw lill-ghammelin iziggu gishom gliders u jinzlu
gegwigija, kollhom frattarija jnagqru I-barka t'Alla. Imbaghad jittajru mferrxa
waqt li jfesdqu I-ghana mahtuf taghhom bhal min nervuz ghax m'ghandux
xaba" u jrid u jrid. Tghaxxagna nharsu lejhom u ghirna ghall-helsien
taghhom, bla rbit ta’ normi stretti hlief dawk i kitbet f'demmhom in-natura.

U nzilna b'girja mal-falda mzerzga tal-ghagba. Wagafna nisimghu I-lehen
sieket tal-wied. Ir-rif laghab bi swaba' nebbiexa ma’ xuxtek sewda u lixxa li
twassal sa spallejk. Gharraxlek il-frenza i tlieghbet tghattilek nofs ghajnejk.
Wara ftit, fug haddejk tal-porcellana rajt lix-xemx tfaggaghlek bewsa ruxxana.
U gtajt lelluxa mill-genb tal-wied u rajtek tnaqqrilha I-petali wahda wahda.
Thobbni/ma thobbnix. Thobbni/ma thobbnix. Litanija wahda minghajr biss ma
tharrek xofftejk. Imbaghad harist u ma rajtekx aktar. Kont ghebt bhal holma.
Jew forsi gatt ma kont hemm. Seta’ kien hemm biss id-dell vjola tieghek.
Jista’ jkun i fil-wied irfist wahdi, li I-lelluxa gtajtha jien, li I-litanija ta' dubji
tennejtha wahdi u int langas biss lissint ora pro nobis wahda.

Nru. 4 Meta tifrex harstek fuq il-bahar, x’jaghmillek: (a) igieghlek
thares sfiq lejn xefaq bla tarf, (b) tisma’ s-sireni jghannu I-ghana kiebi
taghhom, (¢) iddoqq melodija fuq I-arpa ta’ sidrek, (¢) tintilef fil-holm
tal-poezija tal-imhabba?

Tiftakar metadarbamornar-Ramlajien uintiwahidna? Hiemda kienet dikil-lejla.
U grejna hafia tul ix-xtajta bla ma hassejna |-frak tar-ramel jgharrxilna gighan
sagajna. U ntlagna mimdudin f'xifer l-ilma. Hallejna I-mewdga nkejjuza tittanta
u tittanta tersaq lejna. Sakemm f'salt wiehed hadet il-kunfidenza u ghattietna
t-tnejn liahna. Xhin harbet lura, halliet hwejjigna mwahhla maghna. U gismek

deher imnaqqgax kollu. U meta |-ghata tnehha kollu, lill-gamar fiddien rajtu
jinfed fik u jdawwal il-gisem tal-kina tieghek bi bjuda spiritwali. Xhin ersaqt
lejk, kellek fugek it-telga tal-Venere ta’ Cabanel. Wara, sibt imhara mnaqggxa
fl-alabastru u minnha sgejtek bewsa. Meta tlagna, I-imhara tfajtha f'hobbok.

Biss haga li tifxilni u thawwadni, l-imhara tinsab ghandi, mohbija b'ghozza
f'giegh ta'kexxun bhal tezor tat-tfulija.

Nru. 5 Ix-xmara miexja b’lajma, x’effetti thalli fuqek: (a) iggiblek titwiba
ta’nghas, (b) tfakkrek tiehuritratt jew tixtrisouvenir, (¢) tmexxik maghha
lejn lanja ta’ thannin ta’ mhabba, (d) issemmaghlek ghal darba ohra
I-karba tal-vjolini?

Tiftakar dik il-lejla mgaddsa fi Praga? Konna wkoll wahidna fuq Charles Bridge.
Ghad hemm min isibu Prazsky most — il-pont ta' Praga. Id f'id kejjilna t-tul tal-
pont bil-passitaghna u ghoddejna mal-elf wiehed. U lura, flejna t-tletin statwa
ta'bejnil-balavostrar.ll-biccal-kbira xbihat Barokkita'gaddisinlin-nies ta’Praga
habbewhom u lejhom refghu harsthom fil-wagt tal-hemm meta galbhom
habbtet gawwi u d-dmugh nizel bhall-ilma. Mexxejna jdejna sa fejn ilhagna
ma’ dawn ix-xbihat gaddisa u hassejna I-gebla mrammla taghhom bhall-frak
tal-melh fiddien djamant magbud minn dawl il-gamar.

Tiftakar dik il-lejla, minn fuq il-pont ta’ Praga harisna 'l isfel lejn ix-xmara
Vitava gejja zvelta mill-boghod biex tibga’sejra bla gheja ta'wagfien. Ma nafx
smajtnix, imma dik il-lejla lix-xmara tlabtha b'weghda u binvokazzjoni xhin
minn taht I-ilsien kantajtilha I-ghanja Never Tear Us Apart.

U meta waqaft jien, mill-boghod waslet I-ghanja tal-vjolini jitkarrbu tul
il-lejl. Kellhom mil-lanja tat-telga taghna. Kellhom mill-karba ta’ din galbna.
Kellhom mis-swied tad-dlam ta’ruhna.

Tiftakar? Jew insejt? Forsi Praga kont mort wahdek. Inkella jien ma kontx
hadtek mieghi ghalkemm garrejtek fid-djarju intimu tieghi.

Nru. 6 Id-demgha li qabzet darba minn ghajnejk: (a) kellha I-gheja ta’

gurnata xoghol, (b) fissret il-hsus ta’ qalbek, (¢) qabbizt demgha biex
taghmel bhal haddiehor, (d) jew inkella ...

Ma nafx kif se nkompli I-ahhar wahda. Il-biro gerrimtha. Forsi nsib il-kelma
flokha ...

Imma rrid nistagsik, tiftakar meta wasalt biex naghlaq il-bieb u nitlag
darba ghal dejjem? Minn galbi kont raddejtlek hajr ghall-hbiberija tieghek.
Dakinhar, ghajnejk cari sbieh ta’' hgieg leqgien i¢cajpru b'lewlu ta” dmugh
li gelben ma’' haddejk. Ghajnejk lewn is-smewwiet izzewqu bi hjut homor.
X'kien ifisser dan id-dmugh?

Se nhallilek dawn iz-zewg versi vojta forsi trid tnizzel xi kumment. Forsi
tharbex it-tifsira tieghek. Forsi.

Nru. 7 Filghaxija, meta d-dawl tal-qamar jidhol kollu kurzita mit-tieqa
ta’ kamartek u ma jhallikx tross I-ghotien t'ghajnejk, x'taghmel: (a)
Tithaxken mieghu fis-sodda tat-tnejn, (b) thalli gismek jinhall f'dirghajh,
(¢)tibdatgorr, tonfoh utghoddit-travi, (d) thareslejnil-qamarutghajbu?

Hawnhekk ukoll kien behsiebi li nhallilek xi versivojta biex tnizzel il-kummenti
tieghek.Imma nibza'mit-twegiba tieghek. Wara kollo, il-kwestjonarju inti trid
timlieh. Jekk thoss li ghandek izzid xi haga, iktibha. Biex se tikteb il-kumment
tieghek, bl-iswed jew inkella bl-ahmar? Jew b'linka invizibbli?

Nru. 8 Kieku kelli naghlaq il-bibien ta’ ruhi u qalbi, x’taghmel inti: (a)
tigitaga’utqum, (b) terga’thallidemgha ggelben, (¢) tixgher u tiddispra,
(d) tbexxagq it-tieqa ghal nifs gdid u tisma’ d-diski?

Kultant inhossni wahdi f'berah ta’dezert fid-dlam ta'lejla bla xaqq ta’dawl ta’
gamar. F'wagtiet bhal dawn, jigini f'mohhi li naghmlek dahna fuqg il-mitbah
tal-Ggantija. Li niktiblek elegija. Li ngatta’ trietaq id-djarju tieghi. Li nahraq
in-negattivi biex jithassru r-ritratti mentali kollha.

Imma se nistenna sakemm int twiegeb il-kwestjonarju u nifli r-rizultat
flimkien ma’ dak tal-X-ray tieghi ...

.. FHassejt id-dehxa tal-hadid frisk ma' sidri. /tfa’ jdejk wara dahrek. Sidrek
aktar ‘il quddiem. Catt mal-pjanca. Hekk. Xhin nghidlek, zomm in-nifs u ibga’
zommu sakemm nerga’ nghidlek.

Meta tawni r-rapport miktub, ma stajtx nithem kelma li hi kelma. Kliem
stramb. Dijanjosi kkomplikata. U |-X-ray misteru iehor. Erfajtu ghad-dawl tat-
tiega tal-kuritur. Mudlam wisq. Ma nista'nagra xejn. Qafas u spazju. Vojt infinit.
U ghamla stramba kwazi fin-nofs. ll-mapep tal-vini ma jidhrux. Kif se nkun naf
kif gieghda thabbat galbi?

Armejt I-X-ray fl-ewwel barmil taz-zibel li sibt mal-hajt tal-kuritur. Jidhirli
li issa, minghajr I-X-ray, ir-rizultat tal-kwestjonarju ma jkun jiswa xejn. ll-karti
bil-mistogsijiet li harbixt ghamilthom trietaq u spi¢¢caw mormija wkoll. Min
isibhom, ma jkollux hila jghaqqad il-bcejjec kollha.

U bgajt sejjer dritt tul il-linji dritti tal-kuritur lejn tikka li dejjem titbieghed
u li ma nafx fejn setghet twassalni.

